
〈量淺弱。〉武舉之士〈通鑑續編宋神宗熈寧六年。初䇿武舉之士。〉有道之士〈王明〉

〈清揮塵餘話辛巳嵗。完顔亮𡨥淮浙江震動。有處州遂昌縣道流張思廉者人稱為有道之士。言事多驗。時李正之大正為邑尉從而問之。思廉以〉

〈片𥿄書云。慎乃在位。初得之殊不可曉。次年阜陵改名正儲登極。李正之云。通鑑漢安帝建光元年詔舉有道之士。禮記經解。隆禮由禮謂之有方〉

〈之士。孔潁達曰。方。道也。若君子能隆盛行禮。則可謂有道之士也。〉知道之士〈抱朴子内篇序。知道之士。雖艱逺必〉

〈造也。〉得道之士〈類說得道之士蹔游太隂者。太一守尸。三魂營骨。七魄衛肉。胎靈録氣。〉盛德之

士〈孟子萬章篇。盛德之士。君不得而臣。父不得而子。〉厚德之士〈張横浦心傳録或問狄仁傑能薦張東之〉

〈姚元崇桓彦範敬暉等皆為名臣。而不識婁師德何也。曰此皆卓然可見之材。婁公厚德之士未易窺測。雖仁傑亦在其度内。餘人可知矣。彼淺心〉

〈隘量者眞不可以識君子。而多詐不情之徒。徃徃欲盗其近似終不免於敗也。〉豪傑之士〈孟子盡心篇。若夫豪傑之〉

〈士。雖無文王猶興。羣書足用前漢賈山至言。文王之時。豪傑之士。皆得竭其智此周之所以興也。吕原明雜記豪傑之士。雖無文王猶興。其次不遇〉

〈堯舜文王而不盡其材多矣。雖有堯舜之政。堯舜之教。堯舜之化。或能變其心。易其慮。或止能革其面矣。聖人在上。革道已成。乃能使小人革面非〉

〈聖人之罪也其所以䧟溺其心者有淺深也。朱子語略胡致堂議論英發。人物偉然。可謂豪傑之士。元胡祗遹紫山集上平章書忘血氣之私循理〉

〈義之正。顧其大而忘其小。憂喜以天下為心者。是所謂豪傑之士也。宋章忠恪公集乞樞宻論豪傑之士劄子某伏聞上臣事君以人。中臣事君〉

〈以身。以身任事者其效著。與人共事者其功大。方今聖主在御。國家多難兼收天下之才智。共濟天下之變故。猶恐不足而將相之間情未和協。使〉

〈在朝之士不得以附豫赴功之人莫知所適從觀望之徒因資向背。持此道以佐人主。其欲撥亂興衰不亦難乎伏望樞宻。相公每於進對之時數〉

〈論豪傑之士。與之同德協心以抗讐敵。不勝幸甚。〉竒傑之士〈江少虞類苑柳開知潤州。有監兵錢供奉者亦忠懿〉


〈之近屬也。乃父方奉朝請在京師開乗。間來謁造其書閣。見壁有繪婦人像甚羙詰以誰氏。監兵對曰。某之女弟也。既笄矣栁喜曰開。䘮偶已踰朞。〉

